Antur yr Actau


Hanner ffordd!
Actau pennod 16, adnod 11 – 15
Wrth deithio o Gaerdydd i Aberystwyth, byddai’n dilyn y ffordd Defynnog – Llanymddyfri – Llanbedr – Aberystwyth, ac fe fyddai’n pasio trwy bentref (bach, bach, bach)  o’r enw Halfway.  Synnais i un diwrnod o sylweddoli bod y lle yn “hanner ffordd” ar y siwrne!
Mae Lydia, y wraig sy’n cael sylw yn yr adran hon o Actau, yn “hanner ffordd” o ran ei ffydd.  Dyma chi wraig busnes lwyddiannus yn gwerthu defnydd porffor drud (drud achos y dull o liwio’r defnydd gan ddefnyddio cragen môr arbennig), ac yn gyfoethog.  Roedd ganddi safle weddol uchel mewn cymdeithas felly.  Doedd hi ddim yn Iddewes, ond roedd hi wedi dod i gredu mewn un Duw, y Duw  byw  (fel yr Iddewon) ac yn ei addoli.  Achos bod dim synagog yn Philipi, roedd hi, ac eraill yn cyfarfod i weddïo wrth ymyl yr afon.  Roedd gweddïo wrth ddŵr rhedegog yn arferiad gan Iddewon os nad oedd yna synagog yn agos.   A dyna lle aeth Paul a’i ffrindiau i rannu’r newyddion da gyda Lydia a’r merched eraill oedd yno gyda hi.  Wrth glywed geiriau Paul, mae rhywbeth yn digwydd i Lydia – mae Duw yn agor eich chalon h.y. mae Iesu Grist yn cael symud i mewn i’w bywyd.  Mae hi’n  gadael yr “hanner ffordd” ac yn dod i gredu.
Wyt ti “hanner ffordd” ar hyn o bryd?

Wyt ti’n credu mewn Duw ac isio gwybod mwy am Iesu?

Ai dyna pam wyt ti’n troi i beibl.net?

Mae Duw am dy weld yn symud ymlaen o’r pwynt hanner ffordd yna.  Mae Iesu am ddod i mewn i dy fywyd; mae o am i ti gredu ynddo.

Gweddïa a gofyn i Dduw agor dy galon fel y gwnaeth i Lydia.

Cafodd Paul a’i ffrindiau aros gyda Lydia – am unwaith ar eu taith, fe gawson nhw lety cyfforddus!

Ac un ffaith bach arall fydd yn help i ti rywbryd mewn cwis efallai.

Welaist ti’r ffilm Alexander the Great? (hefo Colin Farrel  yn actio’r prif ran)

Cafodd dinas Philipi ei enwi ar ôl Philip yr ail, sef tad Alexander Fawr.  Val Kilmer oedd yn chwarae rhan Philip yn y ffilm.

